
Число: 168-00/25
Датум: 09.12.2025.
ЗАПИСНЇК ЗОЗ 41. ПОРЯДНЕЙ СХАДЗКИ НАЦИОНАЛНОГО СОВИТУ РУСНАЦОХ
отриманей 09.12.2025. року у Руским Керестуре
Штерацперша порядна схадзка Националного совиту рускей националней меншини отримана вовторок, 09. децембра 2025. року з початком на 18,00 годзин у просторийох Дома култури у Руским Керестуре. На схадзки були присутни 12 члени Националного совиту: предсидатель Стеван Самочета и члени: Микола Кухар, Микола Папуґа, Мелания Мали, Михайло Пашо, Славиша Сабадош, Владимир Олеяр, Михайло Фейса, Наташа Макаї Мудрох, Мария Дорошки, Олена Папуґа и Желько Ковач. Одсутни були: Биляна Ковачевич, Нада Хромиш Аничич, Силвия Малацко, Мария Станкович, Деян Загорянски, Тамара Балоґ и Наташа Еделински Миколка.
На схадзки були присутни секретар НС Таня Арва-Планчак и новинаре зоз шора наших медийох.

Схадзку отворел предсидатель Стеван Самочета, привитал присутних, констатовал же присутни 12 члени Националного совиту и же єст кворум за роботу.
За схадзку предложени шлїдуюци 
Дньови шор:
1. Активносци медзи двома схадзками
2. Приношенє одлукох о позарядових стипендийох (штредня школа, студенти, шицки стипендисти)
3. Приношенє одлуки о Вименкох и дополнєньох финансийного плану Националного совиту за 2025. рок
4. Даванє думаня о кандидатки за члена Упраного одбору Дома школярох „Бранково коло“ зоз шора родичох
5. Потвердзованє одлукох Вивершного одбору

1) Даванє думаня о розришеню предсидателя и членох Управного одбору Студентского културного центру у Новим Садзе

2) Даванє думаня о менованю предсидателя и членох Управного одбору Студентского културного центру у Новим Садзе

3) Даванє предкладаня за розподзельованє средствох за проєкти послани на Явни конкурс Города Нового Саду за софинансованє проєктох у култури у обласци сучасней творчосци у 2025. року

4) Даванє думаня о кандидатох за вибор директора Основней школи „Петефи бриґада“ у Кули

5) Даванє предлогу публикацийох на руским язику приявених на Конкурс за одкуп публикацийох за библиотеки за 2025. рок
6) Даванє предкладаня за розподзельованє средствох за проєкти послани на Явни конкурс Города Нового Саду за софинансованє проєктох у култури у обласци нєматериялного културного нашлїдства у 2025. року

7) Даванє предкладаня за розподзельованє средствох за проєкти послани на Явни конкурс Города Нового Саду за софинансованє проєктох у култури у обласци литератури и видавательства у 2025. року

8) Даванє думаня о кандидатох за вибор директора Основней школи „Доситей Обрадович“ у Новим Садзе

9) Даванє думаня о кандидатох за вибор директора Основней школи „Дюра Даничич“ у Новим Садзе

10) Даванє думаня о кандидатох за вибор директора Основней школи „Перша войводянска бриґада“ у Новим Садзе

11) Даванє думаня о кандидатох за вибор директора Основней школи „Йован Дучич“ у Петроварадин

12) Даванє думаня о предлогу даваня назвох валалчиком у општини Кула: у населєним месту Кула - Нова Кула и у населєним месту Червинка – Романия
13) Даванє думаня о предлогох ришеньох о даваню назвох улїцом на териториї Городу Нового Саду

14) Даванє предкладаня за розподзельованє средствох за проєкти послани на Явни конкурс Города Нового Саду за софинансованє проєктох у обласци култури у 2025. року

6. Рижне

Под точку „Рижне“ ше приявел Фейса.

Дньови шор прилапени зоз 11 гласами „за“.

Записнїк зоз прешлей схадзки прилапени зоз 10 гласами „за“ и 1 „стримани“.

Точка 1. 

Предсидатель Стеван Самочета поинформовал присутних о активносцох хтори мал од остатнєй схадзки Совиту, а тиж и Михайло Фейса, хтори и зауважел же у Руским слове нєдостаточно информоване о його активносцох.
Точка 2.
Предсидатель Самочета поинформовал же сцигли даскельо молби за додзельованє позарядових стипендийох, а єст и предкладаня за додзельованє стипендийох шицким студентом.
Национални совит зоз  11 гласами „за“ принєсол шлїдуюцу одлуку:

На основи члена 15. пасус 1. точка 5. Закона о националних совитох националних меншинох („Сл. глашнїк РС“ ч. 72/2009, 20/2014 - одлука УС, 55/2014 и 47/2018), члена 8. пасус 1. точка 9. Статуту Националного совиту рускей националней меншини (ч. 01-02/23 од 16.01.2023. року) и члена 7. Правилнїка о додзельованю стимулацийох и наградох у форми стипендийох (ч. 147-01/21 од 22.09.2021. року), Национални совит рускей националней меншини на схадзки отриманей 09. децембра 2025. року принєсол

Одлуку


Национални совит рускей националней меншини додзелює позарядову награду Валентини Гарди, школярки руского оддзелєня ґимназиї у Основней и штреднєй школи „Петро Кузмяк“ у Руским Керестуре.


Позрядова награда виноши 5.000 динари мешачно, у чаше од децембра 2025. року по юний 2026. року.


Зоз наградзену школярку Национални совит подпише контракт о стипендованю.

О вимоги Оддзелєня за русинистику же би ше додзелєло и стипендиї студентом першого и другого року предсидатель Самочета гварел же по правилнїку тоти студенти нє маю право на ню.

У дискусиї по тей точки участвовали Михайло Фейса, Микола Кухар, Славиша Сабадош, Мелания Мали. На концу заключене же би ше тим студентом нє додзелєло сттипендиї, алє єднократну помоц у виносу од 10.000 динари.
Национални совит зоз  11 гласами „за“ принєсол шлїдуюцу одлуку:

На основи члена 15. пасус 1. точка 5. Закона о националних совитох националних меншинох („Сл. глашнїк РС“ ч. 72/2009, 20/2014 - одлука УС, 55/2014 и 47/2018), члена 8. пасус 1. точка 9. Статуту Националного совиту рускей националней меншини (ч. 01-02/23 од 16.01.2023. року) и члена 7. Правилнїка о додзельованю стимулацийох и наградох у форми стипендийох (ч. 147-01/21 од 22.09.2021. року), Национални совит рускей националней меншини на схадзки отриманей 09. децембра 2025. року принєсол

Одлуку


Национални совит рускей националней меншини додзелює позарядово награди Ана-Мариї Малацко з Руского Керестура и Кристиянови Колошняи зоз Бачкей Тополї, студентом першого и другого року на Филозофским факултету у Новим Садзе, студийна програма Руски язик и кнїжовносц.


Позарядова награда виноши по 10.000 динари поєдинєчно и виплаци ше єднократно.


Зоз наградзенима студентами Национални совит подпише контракт о стипендованю.

Предсидатель предложел же би ше шицким хтори у тим школским року доставаю стипендиї опредзелєло по ище єдну єднократну награду у виносу од 10.000 динари.
Национални совит зоз  12 гласами „за“ принєсол шлїдуюцу одлуку:

На основи члена 15. пасус 1. точка 5. Закона о националних совитох националних меншинох („Сл. глашнїк РС“ ч. 72/2009, 20/2014 - одлука УС, 55/2014 и 47/2018), члена 8. пасус 1. точка 9. Статуту Националного совиту рускей националней меншини (ч. 01-02/23 од 16.01.2023. року) и члена 7. Правилнїка о додзельованю стимулацийох и наградох у форми стипендийох (ч. 147-01/21 од 22.09.2021. року), Национални совит рускей националней меншини на схадзки отриманей 09. децембра 2025. року принєсол

Одлуку


Национални совит рускей националней меншини додзелює позарядово єднократни награди у виносу од 10.000 динари поєдинєчно шлїдуюцим стипендистом Националного совиту:

Предшколски возрост

· Анамария Тимко

· Николай Уйфалуши

Перша класа основней школи

· Матео Жилник

· Ана Клашня

· Матеа Кучмаш

· Серґей Макаї

· Валентина Папуґа

· Тадей Тимко

· Виктор Фаркаш

Перша класа ґимназиї

· Валентина Харди (родзена 03.03.2010.)

· Кристина Сопка

· Яна Сивч

· Исак Новта

· Савелий Морґунов

· Йована Фаршанґ

· Валентина Гарди (родзена 13.01.2011.)

Студентом трецого и штвартого року Оддзелєня за русинистику:

· Катарина Фейди

· Ана Варґа

Точка 3.
Предсидатель поинформовал же зоз Покраїни достати додатни средства за национални совити. Зоз тих средствох дзвигнути средства за Театер, додзелєни єднократни стипендиї и опредзелєни средства за означованє рочнїци образованя у Коцуре.
Национални совит зоз  11 гласами „за“ принєсол шлїдуюцу одлуку:


На основи члена 10. пасус 1. точка 2. Закона о националних совитох националних меншинох („Сл. глашнїк РС“ ч. 72/2009, 20/2014 - одлука УС, 55/2014 и 47/2018) и члена 8. пасус 1. точка 2. Статуту Националного совиту рускей националней меншини (ч. 01-02/23 од 16.01.2023. року), Национални совит на схадзки отриманей 09. децембра 2025. року принєсол

Одлуку


Прилапюю ше Вименки и дополнєня Финансийного плану Националного совиту рускей националней меншини за 2025. рок.

Точка 4.
Зоз Дома школярох штреднїх школох Бранково коло сцигла молба за даванє думаня о кандидатки за члена УО зоз шора родичох..

Национални совит зоз  11 гласами „за“ принєсол шлїдуюцу одлуку:

На основи члена 116. Закона о основох системи образованя и воспитаня  (“Сл. глашнїк РС", ч. 88/2017, 27/2018 – др. закон, 10/2019 и 6/2020) и члена 12. пасус 1. точка 2. Закона о националних совитох националних меншинох (“Сл. глашнїк РС", ч. 72/2009, 20/2014 - одлука УС, 55/2014 и 47/2018), Национални совит рускей националней меншини, принєсол
Одлуку
I
Дава ше позитивне думанє о Весни Лисици зоз Нового Саду, кандидатки за члена Управного одбору Дома школярох штреднїх школох „Бранково коло“ у Новим Садзе зоз шора родичох.
II

Одлуку доручиц Дому школярох штреднїх школох „Бранково коло“ и обявиц на интернет боку Националного совиту.

Точка 5.
Национални совит зоз 11 гласами „за“ потвердзел шицки одлуки хтори Вивершни одбор у медзичаше принєсол.
Точка 6.
Под точку „Рижне“ надпомнуте же би кажди член Националного совиту у писаней форми на мейл послал предкладаня за вименку Правилнїка о стипендийох.

Михайло Фейса предложел же би ше формовало роботни цела хтори загашени або нєфункционални, як и же би ше формовало нови роботни цела, наприклад за видавательство.

Замодлєл же би ше предсидательом одборох и роботних целох послало текст старей стратеґиї же би кажде у своєй обласци предложел вименки. 
Схадзка закончена на 18,36 годзин.

записнїчар
предсидатель

Таня Арва-Планчак
Стеван Самочета

